
ՆԱԽԱԲԱՆ 

Երկրաչափության դպրոցական դասընթացում խնդիրները բաժանվում են երեք 

խմբերի՝ հաշվման, ապացուցման և կառուցման։ 

Հաշվման խնդիրներ են կոչվում այն խնդիրները,որոնցում պահանջվում  է հաշվել 

այս կամ այն անհայտ երկրաչափական մեծությունը հայտնի մի շարք տվյալների 

օգնությամբ,առանց գործիքներ օգտագործելու։ 

Ապացուցման խնդիրներ են կոչվում այն խնդիրները,որոնցում պահանջվում 

էերկրաչափական այս կամ այն պատկերի նկատմամբ հիմնավորել որևէ պնդում,որը 

ձևակերպված է նախապես։ 

Կառուցման խնդիրներ են կոչվում այն խնդիրները,որոնցում տրվում են մի շարք 

տարրեր և պահանջվում է կառուցել այս կամ այն երկրաչափական պատկերը նախապես 

տրված գործիքներով։ 

Կառուցման խնդիրներում երբեմն տալիս են նաև պատկեր և նշում այդ պատկերի և 

որոնելի պատկերի միջև ինչ-որ կապեր և պահանջում  կառուցել որոնելին։ 

Մաթեմատիկայի նոր ծրագրով շատ քիչ տեղ է հատկացված երկրաչափական 

կառուցման խնդիրներին։ Հաշվի առնելով որ այդ խնդիրները ոչ միայն նպաստում են 

անցած նյութի լավ յուրացմանը, այլև սովորողների մեջ միաժամանակ պատվաստում են 

տրամաբանական դատողություններ,ստիպում են փնտրել ու գտնել այնպիսի 

փաստեր,որոնք նախքան այդ խնդրի լուծումը իրենց հայտնի չէին,նպատակահարմար է 

արտադասարանական խմբակի պարապմունքներին անդրադառնալ այդպիսի 

խնդիրներին։Կառուցման խնդիրները աշակերտների մտքի     

հնարամտությունները,գյուտարարական և կառուցողական ունակությունները 

զարգացնող,ինչպես նաև ինքնուրույն նախաձեռնություններին օգնող խնդիրներ են,որոնք 

հատկապես խիստ կարևորություն են ստանում տեխնիկայի զարգացման այս բուռն 

ժամանակներում։ Կառուցման խնդիրները իբրև կանոն չունեն ստանդարտ բնույթ և 

աշակերտներին հեռու են պահում նյութը ձևական յուրացնելուց։Երկրաչափության 

զարգացման վաղ շրջանում կառուցման խնդիրներն ունեցել են միայն պրակտիկ 

նշանակություն,իսկ հետագայում,երբ երկրաչափությունը ձևավորվել է որպես առանձին 

գիտություն,կառուցման խնդիրները ձեռք են բերել նաև տեսական նշանակություն և 

մեծապես նպաստել աբստրակտ մտածողությանը։ 

Այս աշխատանքում կփորձենք ծանոթացնել իմ աշխատանքային փորձին նշված 

տիպի խնդիրների ուսուցման գործում։Կառուցողական երկրաչափության մեջ ևս 

գոյություն ունեն հիմնական հասկացություններ,որոնք չեն սահմանվում։Այդպիսի 

հիմնական հասկացություն է ,,կառուցել երկրաչափական պատկերը,, 

հասկացությունը,որի իմաստը հասկանալու ենք այսպես՝,,նշել,, /կետը/,   ,,տանել,,/ուղիղ 

կամ շրջանագիծ/, ,,գծել,,/գիծ,պատկեր և այլն/։Մինչև կառուցման խնդիրների 

լուծումներին անցնելը նկատենք,որ հարթաչափությունում դիտարկվում են 

կետեր,ուղիղներ ,հատվածներ,շրջանագիծ և նրա աղեղներ։Այս հիմնական ձևերի 

նկատմամբ նշենք պոստուլատների համակարգը,որոնք օգտագործվում են  

կառուցողական երկրաչափության մեջ։ 

ՊՈՍՏՈՒԼԱՏ  1. ՈՒղիղը և ուղղագիծ հատվածը համապատասխանաբար 

համարվում են կառուցված այն և միայն այն դեպքում,երբ տրված կամ կառուցված են 

ուղղի երկու կետերը կամ հատվածի ծայրակետերը։ 

ՊՈՍՏՈՒԼԱՏ  2. Շրջանագիծը և շրջանագծի աղեղը համապատասխանաբար 

համարվում են կառուցված այն և միայն այն դեպքում,երբ տրված կամ կառուցված են 

կենտրոնը և երկու կետերը,որոնք որոշում են շառավիղը/այդ կետերից մեկը կարող է 

լինել կենտրոնը,իսկ մյուսը շրջանագծի կետը/ կամ կենտրոնն ու աղեղի ծայրակետերը։ 

ՊՈՍՏՈՒԼԱՏ  3. Կետը համարվում է կառուցված,եթե այն հանդիսանում է տրված 

կամ կառուցված երկու ուղիղների հատումը։ 

ՊՈՍՏՈՒԼԱՏ  4. Կետը համարվում է կառուցված,եթե այն հանդիսանում է տրված 

կամ կառուցված ուղղի և տրված կամ կառուցված շրջանագծի ընդհանուր կետը։ 

ՊՈՍՏՈՒԼԱՏ  5. Կետը համարվում է կառուցված,եթե այն հանդիսանում է տրված 

կամ կառուցված երկու շրջանագծերի ընդհանուր կետը։ 

ՊՈՍՏՈՒԼԱՏ  6. Յուրաքանչյուր այլ պատկեր համարվում է կառուցված,եթե տրված 

կամ կառուցված են այն հիմնական տարրերը,որոնցից այն բաղկացած է։ 

Նշված պոստուլատներից առաջինը քանոնի պոստուլատն է,երկրորդը՝կարկինի ,իսկ 

մնացածները՝քանոնի և կարկինի։Կառուցման խնդիրը համարվում է լուծված,եթե այն 

բերվում է վերջավոր թվով այնպիսի խնդիրների ,որոնցից յուրաքանչյուրը հանդիսանում 

է հետևյալ հինգ խնդիրներից մեկն ու մեկը՝ 

ա/տրված երկու կետով տանել ուղիղ գիծ կամ նրանց միացնող հատված 

բ/տրված կետից տրված շառավղով գծել շրջանագիծ կամ գծել շրջանագծի աղեղը նրա 

ծայրակետերի և շրջանագծի կենտրոնով 

գ/գտնել երկու ուղիղների հատման կետը,եթե այն գոյություն ունի 

դ/գտնել ուղղի և շրջանագծի հատման կետերը,եթե դրանք գոյություն ունեն 

ե/գտնել երկու շրջանագծերի հատման կետերը,եթե դրանք գոյություն ունեն 

Նշենք կառուցման խնդիրների լուծման ժամանակ օգտագործվող հիմնական 

գործիքների՝ քանոնի և կարկինի գործողությունները։ 

Քանոնով կարելի է տանել․ 

1․ուղիղ գիծ,որն անցնի տրված կամ կառուցվածերկու կետերով 

2.ուղիղ գծի հատված,որը որոշվում է տրված կամ կառուցված երկու կետերով 

3.ճառագայթ,որը սկիզբ է առնում տրված կամ կառուցված կետից և անցնում է մի այլ 

տրված կամ կառուցված կետով 

Կարկինով կարելի է տանել․ 

1.շրջանագիծ,որն ունենա տրված կամ կամայական կենտրոնն ու շառավիղը, 

2.շրջանագծի աղեղ, որն ունենա տրված կամ կամայական կենտրոնն ու շառավիղը: 

 

ԿԱՌՈՒՑՄԱՆ ՀԱՄԱՐ ԱՆՀՐԱԺԵՇՏ ՏՎՅԱԼՆԵՐԻ ՔԱՆԱԿԸ 

 

Ինչպես ամեն մի խնդրում,կառուցման խնդրում ևս անհայտ մեծությունը գտնելու 

համար կատարելու ենք վերջավոր քանակությամբ քայլեր,բայց նախապես մեզ հայտնի 

չէ,թե տվյալ խնդիրը հնարավոր է լուծել,թե ոչ։Երբեմն պատահում է,որ խնդրի անհայտ 

մեծությունը գտնելու համար տվյալների քանակը ավել կամ պակաս է լինում։Առաջին 

դեպքում կարող է նույնիսկ ոչ մի լուծում չստանանք,իսկ երկրորդ դեպքում՝բազմաթիվ 

լուծումներ։Նշվածը բացատրենք մի քանի օրինակներով։ 

Օրինակ 1.Կառուցել եռանկյուն տրված կողմով։ 

Վերցնենք որևէ ուղիղ ,նրա վրա տեղադրենք տրված կողմին հավասար 

հատված։Կստանանք որոնելի եռանկյան երկու գագաթները։Այդ ուղղից դուրս վերցնելով 

կամայական կետ,որը կլինի եռանկյան երրորդ գագաթը և միացնելով կառուցված 

հատվածի ծայրակետերի հետ կստանանք որոնելի եռանկյունը,որն խնդրի լուծումն 

է։Քանի որ ուղղից դուրս կարող ենք վերցնել անվերջ քանակությամբ կետեր և դրանցից 

յուրաքանչյուրը միացնելով կառուցված հատվածի ծայրակետերի հետ կստանանք խնդրի 

լուծումը,ապա այս խնդիրը կունենա բազմաթիվ լուծումներ։ 

Օրինակ 2. Կառուցել եռանկյուն տրված կողմով և դրան առընթեր անկյուններից 

մեկով։ 

Վերցնենք որևէ ուղիղ ,նրա վրա տեղադրենք տրված կողմին հավասար 

հատված։Կստանանք որոնելի եռանկյան երկու գագաթները։Այդ գագաթներից մեկով 

տանենք ճառագայթ,որի կազմած անկյունը տրված կողմի հետ հավասար լինի տրված 

անկյանը։Այդ դեպքում կառուցված ճառագայթի ցանկացած կետ կարող է հանդիսանալ 

որոնելի եռանկյան երրորդ գագաթը։Այս դեպքում ևս ունենք բազմաթիվ լուծումներ։ 

Օրինակ 3. Կառուցել եռանկյուն տրված կողմով և նրան առընթեր երկու 

անկյուններով։ 

Վերցնենք որևէ ուղիղ,նրա վրա տեղադրենք տրված կողմին հավասար 

հատված։Կստանանք որոնելի եռանկյան երկու գագաթները։Այդ գագաթներից 

յուրաքանչյուրով տանենք ճառագայթներ,որոնք կառուցված հատվածի հետ կազմեն 

տրված անկյուններին հավասար անկյուններ։Այդ ճառագայթների հատման կետը կլինի 

որոնելի եռանկյան երրորդ գագաթը։Քանի որ այդ կետը եզակի է,ուրեմն որոնելի 

եռանկյունը միակն է, այսինքն խնդիրն ունեցավ միակ լուծում։ 

Այսպիսով բերված օրինակներից եզրակացնում ենք,որ միակ եռանկյունը կառուցելու 

համար անհրաժեշտ է ունենալ երեք անկախ տվյալ։ 

Փորձենք ստանալ բազմանկյուն կառուցելու համար անհրաժեշտ անկախ տվյալների 

թիվը։ Տրված բազմանկյան որևէ գագաթով տանելով անկյունագծերը,կստանանք ո-2 հատ 

եռանկյուններ։ Առաջին եռանկյունը կառուցելու համար անհրաժեշտ էիրարից անկախ 3 

տվյալ,իսկ յուրաքանչյուր հաջորդ եռանկյունը կառուցելու համար՝ 2 տվյալ։Հետևաբար 

բազմանկյունը կառուցելու համար անհրաժեշտ  տվյալների քանակը կլինի 

 3 + 2(𝑛 − 3) = 2𝑛 − 3: 

 

ԿԱՌՈՒՑՄԱՆ ԽՆԴԻՐՆԵՐԻ ԼՈՒԾՄԱՆ ՍԽԵՄԱՆ 

 

Երկրաչափական կառուցման խնդիրների լուծմանն անցնելիս նախ ստուգում ենք 

արդյոք անկախ տվյալների քանակը բավարա՞ր է տվյալ կառուցումը կատարելու համար 

թե՞ ոչ, որից հետո անցնում ենք խնդիրների լուծմանը։Պարզ է ,որ միշտ չենք կարողանա 

կռահել կամ կողմնորոշվել,թե ինչից սկսել խնդրի լուծումը կամ ինչպես սկսել,որպեսզի 

հասնենք խնդրի լուծմանը։Հետևաբար անհրաժեշտ է մշակել մի ալգորիթմ,որին դիմելով 

հնարավոր կլինի բոլոր խնդիրների նկատմամբ դա կիրառելով ստանալ խնդրի լուծումը։ 

Անշուշտ դրան կօգնի պատկերների հատկություններին քաջածանոթ լինելը,ինչպես 

նաև որոնելի պատկերի հետ առնչվող հայտնի և անհայտ մեծությունների միջև եղած 

կապերի բացահայտումը,որոնք հնարավորություն կտան գտնել խնդրի լուծումը 

հեշտացնող անհայտ տարրերը։ Դրան կարելի է հասնել,եթե կարողանանք տվյալ խնդիրը 

շատ լուրջ վերլուծել։ Կառուցման խնդրի լուծման բանալին գտնելու համար անհրաժեշտ 

է կատարել խնդրի համակողմանի վերլուծություն,հետևաբար առաջին պահանջը,որը 

ներկայացվելու է խնդրին,դա խնդրի անալիզն է։ Խնդրի անալիզը միաժամանակ 

նպատակ ունի որոշելու պայմանների այն համակարգը,որն անհրաժեշտ է խնդրի 

տվյալներով որոնելի պատկերի գոյության համար։ Երբ արդեն կատարված է խնդրի 

անալիզը և հայտնի է այն ճանապարհը,որով առաջնորդվելու դեպքում կկարողանանք 

լուծել խնդիրը,անցնում ենք կառուցմանը,ուրեմն երկրորդ պահանջը կլինի պատկերի 

կառուցումը։Այնուհետև կատարում ենք կառուցման ճշտության ապացույցը և անցնում 

խնդրի հետազոտմանը։Այսպիսով կառուցման խնդրի լուծումը բաղկացած է հետևալ չորս 

քայլերից՝անալիզ,կառուցում,ապացուցում,հեազոտում։Մանրամասն պարզաբանենք 

նրանցից յուրաքանչյուրի էությունը և այդ սխեման կիրառելով լուծենք մի քանի խնդիր։ 

Ա Ն Ա Լ Ի Զ. Խնդրի անալիզի էությունը կայանում է նրանում,որհնարավորություն է 

տալիս գտնելու խնդրի տվյալների և որոնելի տարրերի միջև գոյություն ունեցող 

երկրաչափական կապը։Այդ պատճառով նախապես կատարում ենք որոնելի պատկերի 

ուրվագիծն այնպես,որ այն մոտավորապես համապատասխանի խնդրի պայմաններին։ 

Հետևելով տրված պատկերի ու որոնելի պատկերի մասերի միջև եղած կապերին, 

անհրաժեշտ է որոնել այնպիսի կապեր,որոնք խնդրի լուծումը կբերեն նախապես հայտնի 

խնդրի լուծմանը կամ պոստուլատների կիրառությանը։ 

Կ Ա Ռ ՈՒ Ց ՈՒ Մ. Օգտվելով վերլուծության արդյունքում ստացված պլանից և 

օգտագործելով համապատասխան գործիքները,կատարում ենք գործողություններ ,որոնց 

արդյունքում ստանում ենք խնդրում պահանջվող պատկերը։ 

Ա Պ Ա Ց ՈՒ Ց ՈՒ Մ. Երբ կառուցումն արդեն կատարված վերջացված է,ստուգում 

ենք,թե կառուցված պատկերը բավարարում է արդյոք խնդրի բոլոր պահանջներին թե ոչ։ 

Տրամաբանորեն դա իրենից փաստացի ներկայացնում է անալիզի հակադարձը,այսինքն 

սինթեզը։ 

Հ Ե Տ Ա  Զ Ո Տ ՈՒ Մ, Խնդիրը համարվում է վերջնականապես լուծված,երբ 

կառուցումն ավարտելուց հետո պարզում ենք,թե խնդիրը քանի լուծում ունի։Այստեղ ոչ 

միայն գտնում ենք լուծումների քանակը,այլև տվյալների միջև եղած այն կապը,որը 

հնարավորություն կտա կատարել նշված կառուցումը։ 

Կառուցումներ կատարելիս մեզ հաճախ անհրաժեշտ է խնդիրների մի խումբ,որոնք 

հանդիպելու են բարդ խնդիրներ լուծելիս։Այդպիսի կառուցման խնդիրներին կանվանենք 

տարրական կամ հիմնական կառուցման խնդիրներ։Նշենք այդպիսի խնդիրներից մի 

քանիսը․  

 կառուցել տրված հատվածին հավասար հատված 

 կառուցել տրված երկու հատվածների գումարը և տարբերությունը 

 կիսել տրված հատվածը 

 կառուցել տրված անկյանը հավասար անկյուն,որի մի կողմը հանդիսանա 

տրված ուղիղը և գագաթն էլ գտնվի տրված ուղղի տրված կետում  

 կառուցել տրված երկու անկյունների գումարն ու տարբերությունը 

 կիսել տրված անկյունը   

Նշված խնդիրների լուծումները կան  7-9-րդ դասարանների երկրաչափության 

դասագրքերում։ 

ԿԱՌՈՒՑՄԱՆ ԽՆԴԻՐՆԵՐԻ ԼՈՒԾԵԼԻՈՒԹՅԱՆ ՀՆԱՐԱՎՈՐՈՒԹՅՈՒՆԸ 

Հայտնի է, որ կառուցման յուրաքանչյուր խնդիր լուծելիս ստանալու ենք 

երկրաչափական որևէ պատկեր,որը որոշվում է նրան պատկանող հատվածների 

երկարությամբ կամ անկյունների մեծությամբ։Պատահում են դեպքեր,երբ տրված խնդիրը 

լուծելիս չենք կարողանում իմանալ, թե ինչպես լուծել այդ խնդիրը, իսկ հաճախ էլ չենք 

կարողանում լուծել, չիմանալով, որ այդ խնդիրը լուծում չունի։ Հաշվի առնելով,որ 

կառուցումները կատարվում են հիմնականում քանոնի և կարկինի օգնությամբ,փորձենք 

նախքան խնդրի լուծմանն անցնելը պարզաբանել  տվյալ խնդիրը այդ գործիքներով 

լուծում ունի թե ոչ։ Ակնհայտ է, որ ցանկացած բարդության լուծելի խնդիրը վերջին 

հաշվով հանգում է հետևյալ երկու գործողությունների․  

ա/տանել տրված երկու կետերով անցնող ուղիղ կամ ուղղի հատված 

բ/տանել տրված կենտրոն և տրված շառավիղ ունեցող շրջանագիծ 

Հայտնի փաստ է,որ երկրաչափությունում կետը որոշվում է երկու ուղիղների,ուղղի և 

շրջանագծի,երկու շրջանագծերի հատմամբ։ Այս միտքը արտահայտելով հանրահաշվի 

լեզվով,կարող ենք ասել,որ հարցը հանգում է երկանհայտ երկու հավասարումների 

համակարգերի լուծմանը,ընդ որում այդ հավասարումները առաջին և երկրորդ 

աստիճանի են։ 

Կարկինի և քանոնի օգտագործմամբ կառուցումներ կատարելիս կարելի է՝ 

1.քանոնով տանել տրված երկու կետով անցնող ուղիղ,այսինքն գտնել 𝑎𝑥 + 𝑏𝑦 + 𝑐 = 0 

հավասարման լուծումները անհայտներից մեկին վերագրելով ցանկացած թույլատրելի 

արժեք։ 

2.քանnնի միջոցով գտնել երկու ուղիղների հատման կետը,այսինքն գտնել 𝑎𝑥 + 𝑏𝑦 +

𝑐 = 0 և mx+ny+k=0 համակարգի լուծումները,որը բերվում է գծային հավասարման 

արմատներն գտնելուն։ 

3.կարկինով տանել տրված կենտրոն ու շառավիղ ունեցող շրջանագիծը,որը բերվում 

է 𝑥2 + 𝑦2 +𝑝𝑥 + 𝑞𝑦 + 𝑟 = 0 հավասարման լուծումները գտնելուն։ 

4.քանոնով և կարկինով գտնել տրված ուղղի և տրված շրջանագծի հատման 

կետերը,որը բերվում է 𝑎𝑥 + 𝑏𝑦 + 𝑐 = 0 և 𝑥2 + 𝑦2  + 𝑝𝑥 + 𝑞𝑦 + 𝑟 = 0 համակարգի 

լուծումները գտնելուն։ 

5.գտնել երկու շրջանագծերի հատման կետերը,այսինքն լուծել 𝑥2 + 𝑦2  + 𝑝𝑥 + 𝑞𝑦 +

𝑟 = 0 և  𝑥2 + 𝑦2 + 𝑚𝑥 + 𝑛𝑦 + 𝑘 = 0 համակարգը։ 

Այսպիսով ստացանք,որ կարկինով և քանոնով կատարվող յուրաքանչյուր կառուցում 

հանգում է առաջին կամ երկրորդ աստիճանի հավասարումների լուծմանը։ 

Աշխատանքի վերջում դիտարկենք երկուխնդիր․ 

ԽՆԴԻՐ 1. Կառուցել եռանկյուն ,եթե հայտնի են  a կողմը ,նրան տարած h 

բարձրություննու m  միջնագիծը։ 

Անալիզ. Դիցուք ABC եռանկյունն որոնելին է։Նկատենք,որ որոնելի եռանկյան B և C 

գագաթների դիրքը հայտնի է, մնում է գտնել  A գագաթի դիրքը։Հեշտ էտեսնել,որ այն  BC–

ից  հ չափով հեռացված զուգահեռ ուղղի և  M կենտրոնով շրջանագծի հատման կետն է։ 

Կառուցում. Որևէ ուղղի վրա տեղադրենք a հատվածը,կստանանք B և C 

գագաթները։Տանենք BC–ին ուղղահայաց և նրա վրա անջատենք հ-ի չափ հատված ու 

ծայրակետից տանենք BC–ին զուգահեռ ուղիղ։Կառուցենք    BC –ի միջնակետը և այն 

ընդունելով կենտրոն, տանենք m շառավղով շրջանագիծ,որը ուղղին կհատի երկու 

կետերում, որոնք միացնելով B և C կետերին կստանանք որոնելի եռանկյունները։ 

Ապացույց: ABC եռանկյունը որոնելին է,քանի որ 𝐵𝐶 = 𝑎 մենք ենք կառուցել։A-ից 

տարված միջնագիծնու բարձրությունը համապատասխանաբար հավասար են m–ին ևh-

ին,որովհետև  A գագաթը ստացվել էուղղի և շրջանագծի հատումից։ 

Հետազոտում: խնդրի լուծումների քանակը կախված է ուղղի և շրջանագծի 

ընդհանուր կետերի քանակից։ Հետևաբար խնդիրը կունենա: 

ա/երկու լուծում,եթե m>h 

բ/մեկ լուծում,եթե m=h 

գ/լուծում չի ունենա,եթե m<h 

 

 

ԽՆԴԻՐ 2. Տրված երկու շրջանագծերի հատման B կետով տանել հատողն այնպես,որ 

նրա երկարությունը հավասար լինի տրված a հատվածին։ 

Անալիզ. Ենթադրենք խնդիրը լուծված է,և AC-ն տրված երկու շրջանագծերի հատման 

B կետով անցնող որոնելի հատողն է,որն ունի a երկարություն։Տրված շրջանագծերի M և N 

կենտրոններից տանենք  𝑀𝐸, 𝑁𝐹 ուղղահայացները AC հատողին,կստանանք 𝐸𝐹 = (𝐴𝐵 +

𝐵𝐶)/2։ Տանենք նաև N կենտրոնից ND–ն զուգահեռ AC-ին,կստանանք MND ուղղանկյուն 

եռանկյունը,որի մեջ հայտնի են կենտրոնների MN հեռավորությունը և ND-ն,որոնց 

միջոցով կարելի է կառուցել այդ եռանկյունը,որից հետո կմնա  B կետից տանել ND-ին 

զուգահեռ ուղիղ,որն էլ կլինի որոնելի հատողը։ 

  

Կառուցում: Միացնենք M և N կենտրոնները և նրա վրա որպես տրամագիծ 

կառուցենք շրջանագիծ,որից հետո տանենք N կենտրոնով a/2 շառավղով 

շրջանագիծը,որը նախորդին կհատի D և Q կետերում։Միացնենք D և Q կետերը N կետին 

և B կետից տանենք 𝑁𝐷-ին և𝑁𝑄-ին զուգահեռ ուղիղներ,կստանանք որոնելի հատողները։ 

Ապացույց. Շարունակենք MD-ն և N -ից իջեցնենքAC –ին ուղղահայաց,կստանանք E և 

F կետերը ուEF  հատվածը,որը հավասար է DO-ին,ուրեմն EF=a/2,բայց 𝐸𝐵 = 𝐴𝐵/2, 𝐵𝐹 =

𝐵𝐶/2,հետևաբար 𝐴𝐶 = 2(𝐵𝐸 + 𝐵𝐹) = 2. 𝑎/2 = 𝑎 այսինքն AC=a։ 

Հետազոտում. Կառուցումը կատարելիս տեսանք,որ MN–ի վրա կառուցված 

շրջանագիծը և N կենտրոնով 𝑎/2  շառավղով տարված շրջանագծերը հատվում են D և Q 

կետերում, որոնք միացնելով N–ին ստանում ենք DN և QN հատվածները։Տանելով B 

կետից DN–ին և QN-ին զուգահեռ ուղիղներ,կստանանք որոնելի հատողները,որոնք 

երկուսն են։Հետևաբար խնդիրն ունի երկու լուծում։Ինչպես նշեցինք,հատողներ տանելու 

համար նախ անհրաժեշտ է կառուցել 𝑀𝐷𝑁 ուղղանկյուն եռանկյունը,բայց այդ 

եռանկյունը հնարավոր է կառուցել,երբ ներքնաձիգը մեծ է էջից՝այսինքն երբMN>a/2։ 

ՈՒրեմն այս դեպքում խնդիրն ունի երկու լուծում,իսկ եթե 𝑀𝑁 = 𝑎/2,ապա խնդիրը 

կունենա մեկ լուծում։ԵթեMN<a/2 ,ապա խնդիրը լուծում չի ունենա։ 

